༄༅།།༢༠༡༨-༢༠༡༩ལོའི་སློབ་དུས་དང་པོའི་མཐོ་གཅིག་
སློབ་མཇུག་རྒྱུགས་ཤོག
དང་པོ།  རྨང་གཞིའི་ཤེས་བྱ།   སྐར  74
གཅིག  གདམ་འཇུག་བྱ་རྒྱུ།  སྐར20×2=40
༡ གཤམ་གསལ་ལས་དག་ནོར་ཡོད་པའི་སྡེ་ནི་༼            ༽ཡིན།

A  ཏ་ཟིག རི་ཤོད། བག་རེ། ཧི་མ་ལ་ཡ། འཕྱང་མོ་ཉུག

B  ནྱ་གྲོ་ཏ། ཆུ་ཤིང་། འཁྲི་ཤིང་། སྨྱུག་མ། སྤོས་དཀར་ཤིང་།

C  ཚ་ལམ།  ཁྲོན་མེ་བ།  གྱ་མ་གྱུ།  ལ་མ་ལང་།  འཇུག་ངོགས།

D  འཆར་ཀ  ལྡིང་ཁང་། འབབ་འཛེགས།  ལིའི་རྔ་བོ་ཆེ། ཆུ་སྟོད་ཟླ་བ།

༢ གཤམ་གྱི་མིང་འགྲེལ་ལས་ཡང་མ་དག་པ་ནི་༼            ༽ཡིན།
A  སོལ་སྙིགས།  མེས་ཚིག་པའི་རྡོ་སོལ་གྱི་སྙིགས་རོའི་མིང་།

B  འདུ་འཛི།  མི་མང་པོ་འདུས་པའི་ཟང་ཟིང་གི་རྣམ་པ།

C  ན་བུན།  ཆུ་རྒྱུན་སོགས་སུ་འཁྲིགས་པའི་སྨུག་སྤྲིན་གྱི་མིང་།

D  སྐེད་སྐབས།  སྐེད་པའི་མཚམས་ཀྱི་མིང་།

༣ "ལྟོས་དང་།ཅི་འདྲའི་ཞེད་སྣང་ཆེ་བ་ལ་"ཞེས་པའི་ལ་སྒྲ་ནི་༼            ༽ཡིན།
A  མཚམས་སྦྱོར་ལྷག་བཅས་ལ་འཇུག་པ།  B   སྡུག་པ་ལ་འཇུག་པ།  

C  སྨོན་པའི་དོན་ཅན་ལ་འཇུག་པ།   D གཞི་འཛིན་པ་ལ་འཇུག་པ།

༤ ང་ཚོས་སུའི་ཆེད་དུ་སློབ་གཉེར་བྱེད་ཀྱིན་ཡོད་ཞེས་པའི་སློབ་ཚན་གྱི་བསྟན་དོན་གཙོ་བོ་ནི་༼            ༽ཡིན།
A  རང་རྒྱུད་གྱི་ཤེས་རབ་དང་ནུས་པ་འཕེལ་ཕྱིར་་སློབ་གཉེར་བྱེད་པ་ཡིན།
B  རང་གི་བླ་མ་དགག་བྱར་འཛིན་པའི་ཆེད་དུ་ཡིན།

C  ཡིག་ཆའི་དགོངས་པ་མི་བརྩི་བའི་ཆེད་དུ་ཡིན།

D  གཞན་ལ་ཕན་འདོགས་ཕྱིར་སློབ་གཉེར་བྱེད་པ་ཡིན།

༥ གཤམ་གྱི་མིང་འགྲེལ་ལས་ཡང་མ་དག་པ་ནི་༼            ༽ཡིན།
A  སྒྲ་ཟུར་ཆག  སྒྲའི་དག་ཆའི་ཟུར་ཉམས་པ་སྟེ། སྒྲ་ཡོངས་སུ་ཉམས་པའི་དོན།

B  ལོ་ཙཱ་བ།  སྐད་ཡིག་གཅིག་ནས་སྐད་ཡིག་གཞན་ཞིག་ལ་བསྒྱུར་མཁན་གྱི་མིང་།

C  སྒྲ་ཟུར་ཕྱིན་པ།  སྒྲ་ཟུར་མ་ཉམས་པར་ཇི་བཞིན་ཐོན་པ།

D  རང་སོར་བཞག་པ།  སྔར་ཇི་ལྟར་ཡོད་པ་དེ་ལྟར་དུ་བཞག་པ་ལ་ཟེར།

༦  གཤམ་གྱི་དཔེ་བརྗོད་ལས་ཐད་བསྒྱུར་ལ་གཏོགས་པ་ནི་༼            ༽ཡིན།
A  པཱ་ར་མི་ཏ་ལ་ཕ་རོལ་ཏུ་ཕྱིན་པ།  ས་ཏྭ་ལ་སེམས་དཔའ།

B  ཨིན་དྲ་ནཱི་ལ་སྟེ། ཨིནྡྲ་ནི་དབང་པོ་དང་། ནཱི་ལ་ནི་སྔོན་པོ་ཡིན་པས། བོད་སྐད་དུ་དབང་སྔོན་ལ་བསྒྱུར།

C  པྲ་ཛྙ་སྟེ་པྲ་ནི་རབ་དང་།  ཛྙ་ནི་ཤེས་པ།  བོད་སྐད་དུ་ཤེས་རབ།  ཀུངྐུ་མ་ལ་གུར་ཀུམ།

D  ཀལྤ་ལ་བསྐལ་པ།  སིང་ཧ་ལ་སེང་གེ  ཙནྟན་ལ་ཙན་ཏན།

༧  ཁ་སྐད་དང་ཡི་གེ་བར་གྱི་འགལ་བ་བལྟོས་བཅས་ཀྱི་འགལ་བ་ཡིན་ཟེར་དོན་ནི་༼            ༽ཡིན།
A ས་གནས་འགའ་ཞིག་གི་ཡུལ་སྐད་དེ་ས་གནས་འགའ་ཞིག་ལ་ཡིག་སྐད་ཡིན་པ་དང་ས་གནས་འགའ་ཞིག་གི་ཡིག་སྐད་དེ་ས་གནས་འགའ་ཞིག་ལ་ཡུལ་སྐད་ཡིན།

B ས་གནས་འགའ་ཞིག་གི་ཡུལ་སྐད་དེ་ས་གནས་འགའ་ཞིག་ཏུ་གོ་མི་ཐུབ་པ་དང་།ས་གནས་འགའ་ཞིག་གི་ཡུལ་སྐད་དེ་ས་གནས་འགའ་ཞིག་དུ་གོ་ཐུབ་པས་སོ།

C ས་གནས་འགའ་ཞིག་གི་ཡུལ་སྐད་དེ་བརྡ་སྤྲོད་ཀྱི་ཆོས་དང་མཐུན་མོད།  ས་གནས་འགའ་ཞིག་གི་ཡུལ་སྐད་དེ་བརྡ་སྤྲོད་དང་འགལ་བས་སོ།

D ས་གནས་འགའ་ཞིག་གི་ཡུལ་སྐད་དེ་བརྡ་རྙིང་ཡིན་པ་དང་།  ས་གནས་འགའ་ཞིག་གི་ཡུལ་སྐད་དེ་བརྡ་གསར་རྙིང་འདྲེས་མ་ཡིན་པས་སོ།

༨  གཤམ་ལས་སྔོན་འཇུག་མ་ནིང་ག་ད་གཉིས་པོ་གཞན་ལ་འཇུག་པའི་སྡེ་ནི་༼            ༽ཡིན།
A  གཉིད་པ་པོ། གཅོད་པར་བྱེད། དཀྲི་བ་བོ། དཀྲི་བར་བྱེད།

B  གསད་བྱ། གསད་པར་བྱ་བ།  དགག་བྱ།  དགག་པར་བྱ་བ།

C  དཀྲི་བྱ།  དཀྲི་བར་བྱེད།  དཀྲི་བཞིན་པ།  གཉེར་བཞིན་པ།

D  གཉིད་བྱེད།  དཀྲུག་པ་པོ།  གཅར་བྱ། དགག་པར་བྱ།

༩  ཨ་ནི་མཚན་མེད་ཅེས་ཀྱང་བྱ་ཞེས་པའི་དོན་ནི་ ༼           ༽ཡིན།

A  ཨ་ཡིག་ལ་ཕོ་མོ་མ་ནིང་གི་དབྱེ་བ་འབྱེད་རྒྱུ་མེད་ཅེས་པའོ།

B  ཨ་ཡིག་ནི་གསལ་བྱེད་སུམ་ཅུའིསྲོག་ཏུ་ཞུགས་ཡོད་པའི་མཚན་མེད་ཅེས་བྱའོ།

C  ཨ་ནི་མོ་གཤམ་གྱི་ཡི་གེ་ཡིན་པ་མ་ཟད།  སྒྲ་རྩོལ་ཤིན་ཏུ་ཞན་པས་མཚན་མེད་ཀྱི་ཡི་གེ་ཅེས་བྱའོ།

D  ཨ་ཡིག་གསལ་བྱེད་གསུམ་གྱི་ཆེས་མཐའ་མར་གནས་པས་མཚན་མེད་དུ་བཞག་པའོ།

༡༠  བརྗོད་པར་འདོད་པའི་དོན་གྱི་ཁྱད་ཆོས་འགའ་ཞིག་ལ་ངེས་པ་རྙེད་དཀའ་བ་ལྟར་འུད་བྱས་ནས་ཆོས་དེ་ཡོད་པའི་རྟགས་ཞིག་རྒྱུ་མཚན་དུ་བཀོད་དེ་ངེས་ཤེསརྙེད་པ་ལྟ་བུར་བརྗོད་པ་ནི་༼            ༽ཡིན།
A  ཁྱད་འཕགས་ཕུལ་བྱུང་།   B ཐེ་ཚོམ་ཕུལ་བྱུང་།  C  ངེས་པ་ཕུལ་བྱུང་།       D  ངོ་མཚར་ཕུལ་བྱུང་།

༡༡  རི་བོང་འཛིན་པ་རྒྱུ་སྐར་ཕྲེང་བ་ཅན།། མཚན་མོ་མཁའ་ལ་རྒྱུ་བ་མ་མཐོང་ནས།། དྭངས་པའི་མཚོ་ནང་འདི་ན་ཟླ་བ་ཞེས།།གཟུགས་བརྙན་ཟླ་བར་འཛིན་པ་ཞེས་པའི་བློ།།ཞེས་པ་འདི་ནི་བསྡུས་བརྗོད་ཀྱི་རྒྱན་ལས་༼      ༽ཡིན།
A  སྤྱིའི་བསྡུས་བརྗོད་ཡིན།    B   སྔོན་མེད་བསྡུས་བརྗོད་ཡིན།

C  ཁྱད་གཞི་ཐ་དད་ཁྱད་ཆོས་མཚུངས་བའི་བསྡུས་བརྗོད་ཡིན།

D  ཁྱད་གཞི་ཐ་དད་ཁྱད་ཆོས་འགའ་མཚུངས་ཤིང་འགའ་མི་མཚུངས་པའི་བསྡུས་བརྗོད་ཡིན།

༡༢  ལེགས་སྦྱར་སྐད་བོད་སྐད་དུ་བསྒྱུར་ཚུལ་ལ་རྣམ་པ་གསུམ་ཡོད་པ་ནི་༼            ༽ཡིན།
A  འཕྲི་བསྒྱུར།  སྣོན་བསྒྱུར།  ཐད་ལོག་བསྒྱུར།

B  ཐད་བསྒྱུར།  དོན་བསྒྱུར།  རང་སོར་བཞག་པ།

C  དོན་བསྒྱུར།  སྣོན་བསྒྱུར།  ཐད་ལོག་བསྒྱུར།

D  སྒྲ་སྒྱུར།  དོན་བསྒྱུར།  རང་སོར་བཞག་པ།

༡༣  གཤམ་གྱི་རྣམ་གྲངས་འདྲེན་པ་ལས་ཡང་མ་དག་པ་ནི་༼            ༽ཡིན།
A  ནང་པའི་གྲུབ་མཐའ་བཞི་ནི་མདོ་སྡེ་བ་དང་།ཇོ་ནང་བ། སེམས་ཙམ་པ།  བྱེ་བྲག་སྨྲ་བ་བཅས་སོ།

B   བདེན་པ་བཞི་ནི་སྡུག་བསྔལ་བདེན་པ་དང་།ཀུན་འབྱུང་བདེན་པ།འགོག་པའི་བདེན་པ།ལམ་གྱི་བདེན་པའོ།
C  རྒྱུད་སྡེ་བཞི་ནི་བྱ་བའི་རྒྱུད་དང་།  སྤྱོད་པའི་རྒྱུད།  རྣལ་འབྱོར་རྒྱུད།  རྣལ་འབྱོར་བླ་མེད་རྒྱུད་བཅས་སོ།

D  བདེན་པ་གཉིས་ནི་དོན་དམ་བདེན་པ་དང་ཀུན་རྫོབ་བདེན་པའོ།

༡༤  དཀའ་གནད་གསལ་བའི་མེ་ལོང་དུ།  ལས་གང་ཞིག་ལ་བྱེད་པ་པོ།།  གཞན་དང་དངོས་སུ་འབྲེལ་བ་ཡི།།  ཞེས་པའི་ནང་གི་ལས་དེ་༼           ༽ཡིན།
A   རྣམ་དབྱེ་གཉིས་པ་ལས་སུ་བྱ་བའི་ལས་ལ་གོ་དགོས།

B   བྱ་ལས་དང་བྱེད་ལས་གཉིས་ལ་གོ་དགོས།

C   བྱ་བྱེད་ལས་གསུམ་གྱི་ལས་ལ་གོ་དགོས།
D   བྱ་བ་ལ་གོ་དགོས།
༡༥  དུས་གསུམ་ནི་༼             ༽ ལ་བལྟོས་ན་དབྱེ་བ་ཡིན།

A    བྱེད་པ་པོ།   B      བྱ་ཚིག       C   བྱ་བའི་ཡུལ།  D  ལས། 
༡༦   རྒྱ་གར་གྱི་ནང་པའི་མཁས་ཆེན་རྒྱན་དྲུག་མཆོག་གཉིས་ཞེས་པ་ལས་མཆོག་གཉིས་ནི་ ༼            ༽ཡིན།

A    ཀླུ་སྒྲུབ་ཡབ་སྲས།          B    ཐོགས་མེད་དང་དབྱིག་གཉེན།   
C   ཤཀྱ་འོད་དང་ཡོན་ཏན་འོད།  D   ཕྱོགས་གླང་དང་ཆོས་གྲགས།
༡༧  དགེ་ལུགས་པའི་གྲུབ་མཐའི་སྲོད་བཏོད་པ་པོ་ནི་ ༼            ༽ ཡིན།
A   རྗེ་ཙོང་ཁ་པ་བློ་བཟང་གྲགས་པ།      B   རྗེ་ཀརྨ་པ།     C   རྗེ་བཙུན་མི་ལ་རས་པ།   D  ས་པཎ། 
༡༨ སྔོན་གྱི་ལོ་ཙཱ་བ་རྣམས་ཀྱིས་རྒྱ་གར་གྱི་བསྟན་བཅོས་མང་པོ་བོད་དུ་བསྒྱུར་བ་དེས་བོད་ཀྱི་སྤྱི་ཚོགས་ལ་ཐེབས་པའི་ཤུགས་རྐྱེན་གཙོ་བོ་ནི་༼            ༽ཡིན།
A   བོད་ཀྱི་དམག་དོན་རྒྱ་ཆེ་རུ་དར་བ་དང་རིག་གནས་ཕུན་སུམ་ཇེ་ཚོགས་སུ་ཕྱིན་པ།

B  བོད་ཀྱི་པར་སྐྲུན་གྱི་ལས་རིགས་རྒྱ་ཆེར་དར་བ་དང་། བོད་ཀྱི་སྤྱི་སྐད་ཆགས་པ། སྐད་ཡིག་འཕེལ་རྒྱས་སུ་ཕྱིན་ནས་ཡིག་རྨོངས་ཀྱི་ཚད་ཉུང་དུ་ཕྱིན་པ།

C   བོད་ཀྱི་ཡིག་སྒྱུར་གྱི་ཚད་མཐོར་ཕྱིན་པ་དང་།  བོད་ཀྱི་མཁས་པ་རྣམས་རྒྱ་གར་དུ་སློབ་གཉེར་ལ་འགྲོ་མཁན་ཇེ་མང་དུ་ཕྱིན་པ།

D  བོད་ཀྱི་སྲིད་འབྱོར་རིག་གསུམ་སྤྱི་དང་།  ལྷག་པར་དུ་བོད་ཀྱི་ཆོས་ལུགས་དང་སྐད་ཡིག་གི་འཕེལ་རྒྱས་ལ་བྱེད་ནུས་རྒྱ་ཆེན་པོ་དང་ཤུགས་རྐྱེན་གཏིང་ཟབ་མོ་ཐེབས་པ།

༡༩ གཤམ་གསལ་ཚིག་གི་གོ་རིམ་སྒྲིགས་པ་ཡང་དག་པའི་སྡེ་ནི་ ༼           ༽ཡིན།

①ལྗོན་ཤིང་གི་རྩེ་ནས་རྒྱང་རིང་གི་ས་འཛིན་གྱི་ཕྲེང་བ་གསལ་ལ་མི་གསལ་བ་ཞིག་མཐོང་ཞིང་།②ལྗོན་པ་རྣམས་ནག་རོག་གེར་འདུག་པ་དེ་མིག་ལམ་དུ་མི་མ་ཐག་དུད་སྤྲིན་གྱི་ཕུང་བོ་ཞིག་དང་གཉིས་སུ་མེད་ཀྱང་།རྒྱ་ལྕང་གི་འཕྱོར་སྒེག་སྟེ་དུད་སྤྲིན་གྱི་ཕུང་པོ་ལས་དབྱེ་བར་ནུས་སོ།③ལྗོན་ཤིང་དེ་དག་གི་པད་རྫིང་གི་ཕྱི་རིམ་ནང་རིམ་ཀྱིས་ཡོངས་སུ་བསྐོར་འདུག་ཅིང་། ལམ་ཕྲན་གྱི་འགྲམ་དུ་ཁོང་གསེང་འགའ་ལུས་ཡོད་པ་ནི་ཟླ་འོད་འཕྲོ་སའི་བགོ་སྐལ་དུ་བསྐྱུར་བ་དང་འདྲ། ④ལྗོན་གསེབ་ནས་གསལ་ལ་མི་གསལ་བའི་ལམ་འགྲམ་གྱི་གློག་འོད་མག་མོག་ཅིག་འཕྲོ་ལ། དེ་ནི་གཉིད་ལ་ཉེ་བའི་མིའི་འདྲེན་བྱེད་དང་མཚུངས་སོ། ⑤པད་རྫིང་གི་ཕྱོགས་བཞིའི་ཉེ་རྒྱང་དང་མཐོ་དམའ་གང་སར་ལྗོན་ཤིང་གིས་ཡོངས་སུ་བཏུམས་ཤིང་།  མང་ཆེ་ཤོས་ནི་རྒྱ་ལྕང་ཡིན།

A   ⑤③②①④   B  ①④③②⑤    C  ⑤②③①④    D  ①④②③⑤
༢༠ 《སྒྲ་སྦྱོར་བམ་གཉིས་》ནི་བོད་ཀྱི་རྒྱལ་པོ་༼     ༽སྐུ་དུས་སུ་ལོ་ཙཱ་བ་རྣམས་ཀྱིས་མདོ་རྒྱུད་ཀྱི་གཞུང་རྣམས་ཇི་ལྟར་བསྒྱུར་དགོས་པའི་ཚུལ་སྒྲ་གཞུང་དང་བོད་སྐད་གཉིས་ཆར་མཐུན་ཞིང་གོ་བདེ་བའི་ཆེད་དུ་གཏན་ལ་ཕབ་པའི་བསྟན་བཅོས་ཤིག་ཡིན།

A  སྲོང་བཙན་སྒམ་པོ།  B  ཁྲི་སྲོང་ལྡེ་བཙན།  C  ཁྲི་ལྡེ་སྲོང་བཙན།   D  ཁྲི་ལྡེ་གཙུག་བརྟན།
གཉིས།  སྟོང་ཆ་ཁ་སྐོང་བྱ་རྒྱུ།  སྐར12×1=12
༢༡  ལོ་ཙཱ་བ་སྐ་ཅོག་ཞང་གསུམ་ནི་                   དང་                    དང་                    བཅས་སོ།
༢༢  ཤེས་རབ་དང་རྨོངས་པ་ཞེས་པའི་སློབ་ཚན་ལས་ཤེས་རབ་ཀྱི་མཚོན་བྱེད་                    དང་རྨོངས་པའི་
མཚོན་བྱེད་                          ཡིན།

༢༣  རི་བོ་གངས་ཅན་ནི་ལེགས་སྦྱར་སྐད་དུ་རི་བོ་     བྱ་བ་དེ་ཡིན་ཏེ། དེ་ནི་རྒྱ་གར་གྱི་     ཕྱོགས་དང་བོད་ཀྱི་     ངོས་བར་ཆགས་པའི་འཛམ་གླིང་ཐོག་གི་རི་རྒྱུད་ཆེ་ཤོས་དེ་ཡིན།

༢༤ ལེགས་སྦྱར་སྐད་ཀྱི་དོན་དང་མཐུན་པར་བོད་སྐད་དུའང་དེ་གསལ་བར་རྟོགས་ཐུབ་པའི་མིང་དུ་བསྒྱུར་བ་ནི་བསྒྱུར་ཚུལ་གསུམ་ལས་                      ཡིན།

༢༥    སྡེ་སྣོད་གསུམ་ནི་                                                  བཅས་སོ།  
གསུམ།  འགྲིན་མིན་བརྡར་ཤ་གཅོད་པ།  སྐར5×2=10
༢༦  སྐྱེ་རྒུའི་རིག་སྔགས་མཁན་དེ་རྣམས།།  སཱི་ཏའི་མིང་གི་བཟླས་བརྗོད་ཀྱིས།།  འགྲམ་པ་རུས་པའི་འཕྲུལ་འཁོར་ནི།།  དྲལ་བ་ནུ་མའི་ངོས་སུ་འཕྱང་།། ཞེས་པའི་སྙན་ངག་འདི་ངོ་མཚར་ཕུལ་བྱུང་གི་རྒྱན་ཡིན་ནོ། ༼            ༽
༢༧   ཧི་མ་ལ་ཡའི་སྤྲིན་གྱི་རྒྱ་མཚོ་ཞེས་པ་ནི་རྒྱ་མཚོ་ཆེན་པོ་ཞིག་གི་མིང་། ༼            ༽
༢༨  སྙན་ངག་གི་ལུས་ལ་དབྱེ་ན་ཚིགས་བཅད་དང་ཚིག་ལྷུག   སྤེལ་མ་བཅས་གསུམ་ཡོད། ༼            ༽
༢༩   བདག་གཞན་དང་དུས་གསུམ་གཉིས་ལས་བདག་གཞན་ཁྱབ་ཆེ་བ་ཡིན། ༼            ༽
༣༠   བྱེད་པ་པོ་དང་བྱ་བའི་ཡུལ་གཉིས་ཐ་དད་དུ་དབྱེ་རྒྱུ་ཡོད་པ་ལ་བྱ་བྱེད་ཐ་དད་པ་ཟེར། ༼            ༽
བཞི་པ།   གཤམ་གྱི་དྲི་བར་ལན་འདེབས་དགོས།     སྐར4×3=12
༣༡    ཕུལ་བྱུང་གི་དཔེ་དང་ཕུལ་བྱུང་གི་རྒྱན་གཉིས་ལ་ཁྱད་པར་གང་ཡོད།
༣༢   ཅི་ཞིག་ལ་དངོས་པོ་བདག་དང་དངོས་པོ་གཞན་ཟེར།
༣༣   སློབ་དཔོན་སྨྲི་ཏིས་བརྩམས་པའི་བསྡུས་བརྗོད་ཀྱི་རྒྱན་གྱི་སྙན་ཚིག་ཤོ་ལོ་ཀ་དེ་གང་ཡིན།
༣༤   སྔོན་འཇུག་ལྔ་པོ་འཇུག་ཡུལ་གྱི་མིང་གཞིའི་ཡི་གེ་རྣམས་ལ་དགོས་པ་ཅིའི་ཕྱིར་འཇུག་པ་ཡིན།
ལྔ་པ།   ལྟ་ཀློག་དང་དབྱེ་ཞིབ།   སྐར། 21
ལྟ་ཀློག་དང་པོ།

   བོད་སྐད་ཡིག་གི་ཐད་ནས།  དང་པོ་རང་ཉིད་ཀྱི་ལྟ་ཀློག་གི་ནུས་པ་གོང་དུ་སྤེལ་བ་སྟེ།  རྩོམ་ཡིག་ཅིག་བཀླགས་ཕྱིན་ཚིག་དོན་ལ་གོ་བ་ལོན་ཐུབ་ཅིང་སྙིང་དོན་ངེས་དགོས་པ་མ་ཟད།  དུམ་མཚམས་ཀྱི་དབྱེ་བ་དང་ཚིག་སྦྱོར་གྱི་ཁྱད་ཆོས་ཀྱང་རགས་ཙམ་འཛིན་ཐུབ་པ་དང་།   དཔེ་དེབ་བཀླགས་རྗེས་ནང་དོན་མདོར་བསྡུས་སམ་མཚམས་སྦྱོར་བསྡུས་པ་ཞིག་འབྲི་ཐུབ་པའི་ཚད་དུ་སླེབས་པ་བྱེད་དགོས།   དེ་ནས་རིམ་བཞིན་རྩོམ་འབྲིའི་ནུས་པ་གོང་དུ་སྤེལ་བ་སྟེ།   ཅུང་བྱང་ཆ་ལྡན་པའི་སྒོ་ནས་སྙན་རྩོམ་ཐུང་ངུ་དང་།  ལྷུག་རྩོམ།  དེ་བཞིན་ཚེག་ཁྱིམ་ཉིས་སྟོང་ངམ་སུམ་སྟོང་ཡོད་པའི་གསལ་བཤད་རྩོམ་ཡིག་དང་ཇི་བཞིན་བརྗོད་པའི་རྩོམ་ཡིག    ཉེར་སྤྱོད་ཡི་གེ་གལ་ཆེའི་རིགས་སོགས་འབྲི་ཐུབ་པ་བྱེད་དགོས།  གཞན་ཡང་ད་དུང་བརྡ་དག་དང་བརྡ་སྤྲོད།   སྙན་ངག་གི་གཞུང་སོགས་ཀྱི་ཤེས་བྱའང་ཕུན་སུམ་ཚོགས་པར་གཏོང་དགོས། 
        གོང་གི་དུམ་མཚམས་བཀླགས་ནས་གཤམ་གྱི་དྲི་བར་ལན་གདབ་དགོས།

༣༥  དཔེ་དེབ་ལྟ་ཀློག་བྱས་ཏེ་ཚད་གཞི་གང་དུ་སླེབས་པ་བྱེད་དགོས།  སྐར 3
༣༦  གོང་གི་རྟགས་བཀོད་པའི་ཕྲད་གསུམ་གྱི་འཇུག་ཚུལ་ངོས་འཛིན་དགོས། སྐར 3
༣༧  དཔེ་ཆ་བཀླགས་ཞེས་པའི་བཀླགས་ཀྱི་དུས་གསུམ་སྐུལ་ཚིག་དང་བཅས་བྲི་དགོས། སྐར 4
ལྟ་ཀློག་གཉིས་པ།
ལར་རྒྱ་གར་ཕྱོགས་ཀྱི་རི་འདི་དག་ནི་རི་རྩེ་ཤིན་ཏུ་བསིལ་བ་དགུན་ཁ་བ་ཡང་བག་རེ་འབབ་ས་ཞིག་ནས་མར་ཚ་ལམ་གཅིག་ཙམ་སོང་ཚེ་དྲོ་གྲང་དེ་①ཙམ་དུ་བརྗེས།  དེ་ན་གནས་པའི་ཤིང་རིགས་དང་མེ་ཏོག་ཐམས་ཅད་ཀྱང་རི་རྩེ་ན་ཡེ་ནས་མེད།   བྱེའུ་ཐམས་ཅད་ཀྱང་བརྗེས།   དེ་②ནས་མར་ལ་ཇ་ཡུན་ཙམ་སོང་བས་སྔར་གྱི་དེ་③ཐམས་ཅད་བརྗེས་པ་སོགས་ཉིན་གཅིག་པོ་དེ་④ལ་རྨི་ལམ་གྱི་སྣང་བ་འཆར་བ་ཞིག་འོངས། 
༣༨  དུམ་བུ་འདི་སློབ་ཚན་གང་ལས་བདམས་པ་ཡིན།   རྩོམ་པ་པོ་སུ་ཡིན།  སྐར་ 2
༣༩ གོང་གི་དུམ་མཚམས་དེར་ལྗོངས་རྣམ་འབྲི་ཐབས་གང་ཞིག་སྤྱད་འདུག    སྐར་  2
༤༠  གོང་གི་དུམ་མཚམས་ལས་རྟགས་བཀོད་པའི་མིང་དག་ལ་འགྲེལ་པ་བྱ་དགོས།  སྐར་ 4
བག་རེ།                                               འཆར་བ
ཡེ་ནས།                                               ཇ་ཡུན།

༤༡  དུམ་བུ་འདིར་ནང་དོན་གཙོ་བོ་གང་བཤད་འདུག   སྐར་3
དྲུག་པ།   འཚོལ་དཔྱད་རང་བཞིན་གྱི་དྲི་གཞི།  སྐར་4
༤༢  ཆ་འཕྲིན་ལག་རྩལ་འཕེལ་རྒྱས་མྱུར་བའི་དེང་གི་དུས་འདིར།ལག་ཐོགས་ཁ་པར་དར་ཁྱབ་ཆེ་ལ་སྤྱོད་སྒོ་ཡང་སྔར་ལས་རྒྱ་ཆེར་གྱུར་ཏེ།རྒན་དར་གཞོན་གསུམ་གྱི་སྐྱེ་བོ་མི་རེ་ངོ་རེར་ལག་ཐོགས་ཁ་པར་རེ་མེད་པ་ནི་ཧ་ལམ་མེད།དེས་ན་ཁྱེད་ཀྱིས་མཐོ་འབྲིང་སློབ་མས་ལག་ཐོགས་ཁ་པར་སྤྱོད་པའི་སྣང་ཚུལ་དེར་དགེ་སྐྱོན་གང་ཡོད་ཀྱི་ལྟ་བ་གླེང་དང་།
བདུན་པ།   རྩོམ་ཡིག་བྲི་རྒྱུ།  སྐར་50
 ༤༣   ཕན་དང་མི་ཕན་དཔྱོད་པའི་བློ་མེད་ཅིང་།། ཐོས་དང་བསམ་དང་བསྒོམ་པ་རྣམ་སྤངས་ཏེ།། ལྟོ་བ་འགེངས་པ་ཙམ་ཞིག་གཙོར་འཛིན་པ།། སྐྱེས་བུ་དེ་ནི་ཕྱུགས་དང་ཁྱད་ཅི་ཡོད།།ང་ཚོས་རང་ཉིད་ཀྱི་ཁེ་ཕན་ཁོ་ན་དང་ལྟོ་བ་འགྲངས་ཐབས་འབའ་ཞིག་ཡིད་ལ་མི་བྱེད་པར།ལས་ཅི་ཞིག་བྱེད་ཀྱང་དེའི་ཕན་གནོད་ཁེ་གྱོང་གི་འབྲས་བུ་རང་བློས་ཚུལ་བཞིན་དཔྱོད་ཐུབ་སླད།རྣམ་ཀུན་བསམ་བློ་ཀུན་སྤྱོད་རྩ་བར་བཟུང་ནས་རིག་པའི་གཞུང་ལུགས་ལ་བརྩོན་པ་ལྷུར་ལེན་བྱེད་དགོས་ཀྱི།དེ་ལས་ལྡོག་ན་སྤྱི་ཚོགས་ཀྱི་འགྲན་རྩོད་དྲག་པོའི་ཁྲོད་དུ་ཕམ་ཁ་མྱོང་ཞིང་རྗེས་ལུས་ཐེབས་པར་ངེས།  ད་ལྟའི་དུས་རབས་ནི་འགྲན་རྩོད་ཀྱི་དུས་རབས་ཤིག་ཡིན་ལ།འགྲན་རྩོད་ནི་མིའི་རིགས་ཀྱི་སྤྱི་ཚོགས་ཡར་རྒྱས་འབྱུང་བ་དང་དཔལ་འབྱོར་གོང་དུ་འཕེལ་བའི་ཐབས་དང་ལམ་གལ་ཆེན་ཞིག་ཡིན།འོན་ཏེ་མིའི་རིགས་ཀྱི་བསམ་བློ་ཀུན་སྤྱོད་ཇེ་ཞན་དུ་གྱུར་ཚེ་ང་ཚོའི་སློབ་སྦྱོང་དང་ལས་དོན།འཚོ་བའི་འགྲན་རྩོད་ཀྱང་དྲང་བདེན་མ་ཡིན་པ་དང་མི་ཆོས་དང་མི་མཐུན་པའི་ཕྱོགས་སུ་ལྷུང་བར་ཉེན་ཁ་ཆེན་པོ་འཕྲད་སྲིད།ཁྱོད་ཀྱིས་ཇི་ལྟར་མི་ཚེ་དོན་དང་ལྡན་པ་ཞིག་བྱ་བར་རང་གི་ངོས་འཛིན་མཚོན་པའི་རྩོམ་ཡིག་ཅིག་འབྲི་དགོས།
རྩོམ་འབྲིའི་རེ་བ།
1. གོང་འཁོད་དཔྱད་གཞིར་གཞིགས་ནས་རྩོམ་བྱང་རང་ཉིད་ཀྱིས་འདེམ་དགོས། 
2. རྩོམ་ལུས་སྙན་ངག་དང་།  འཁྲབ་གཞུང་ཕུད་གཞན་གང་སྤྱད་ཀྱང་ཆོག 
3. བརྗོད་བྱ་གོང་གི་དཔྱད་གཞའི་ནང་དོན་ལས་བརྒལ་མི་ཆོག 
4. བརྗོད་དོན་ཡང་དག་ལ་ཁ་གསལ་བ།རྗོད་བྱེད་ལ་འཁྲུལ་བ་མེད་པ།སྒྲིག་གཞི་ཚགས་དམ་པ་བཅས་དགོས། 
5. རྩོམ་ཡིག་ནང་མི་དང་ས་ཆ།སློབ་གྲྭ་སོགས་ཀྱི་མིང་ཐོན་ཚེ་ངེས་པར་དུ་རྟགས་××××འདིས་མཚོན་དགོས།
6. ཡིག་འབྲུ600ཡན་དགོས།

